Հիմնավորում

<Հայաստանի Հանրապետության կառավարության 2011 թվականի մարտի 31-ի N320-Ա որոշման մեջ փոփոխություններ կատարելու մասին> Հայաստանի Հանրապետության կառավարության որոշման նախագծի ընդունման վերաբերյալ

1. Անհրաժեշտությունը` <Արմավիր> և <Խոյ> ջրօգտագործողների ընկերությունները` <Ջրօգտագործողների ընկերությունների և ջրօգտագործողների ընկերությունների միությունների մասին> ՀՀ օրենքի պահանջներին համապատասխան, իրականացրել են 2011 թվականի բյուջեների փոփոխություններ, որի արդյունքում  Հայաստանի Հանրապետության կառավարության 2011 թվականի մարտի 31-ի <2011 թվականի ընթացքում, ըստ ջրօգտագործողների ընկերությունների, պետական ֆինանսական աջակցության չափաքանակները հաստատելու մասին> N320-Ա որոշմամբ հաստատված <2011 թվականի ընթացքում, ըստ ջրօգտագործողների ընկերությունների, պետական ֆինանսական աջակցության չափաքանակների> հավելվածով <Խոյ> ՋՕԸ-ի համար սահմանված 371,586.0 հազ. դրամ ցուցանիշը կավելանա 58,414.0 հազ. դրամով և կկազմի 430,000.0 հազ. դրամ, իսկ <Արմավիր> ՋՕԸ-ի համար սահմանված 172,308.0 հազ. դրամ ցուցանիշը կնվազի համապատասխանաբար 58,414.0 հազ. դրամով և կկազմի 113,894.0 հազ. դրամ: ՀՀ կառավարության որոշման նախագծի ընդունման անհրաժեշտությունը պայմանավորված է համապատասխան ջրօգտագործողների ընկերություններին, սպասարկման տարածքի փոփոխությամբ պայմանավորված ֆինանսական փոփոխությամբ,  ոռոգման ջրով պատշաճ կերպով ապահովելու համար:  
2. Ընթացիկ իրավիճակը և խնդիրները` Ակնալիճ սովխոզի կազմակերպման օրվանից սովխոզի 1150 հա հողատարածքների ոռոգման ջրամատակարարումն իրականացվել է Ստորին Հրազդան ջրանցքի միջոցով: 2004 թվականից ՀՀ Արմավիրի մարզի Ակնալիճ համայնքի հողերի մի մասի ոռոգման ջրամատակարարումն իրականացվում էր <Արմավիր> ՋՕԸ-ի, իսկ մյուս մասը` <Խոյ> ՋՕԸ-ի կողմից: Ներկայումս ոռոգման համակարգերը տեխնիկական հնարավորություն են տալիս և առավել նպատակահարմար է` համայնքի բոլոր հողերի ջրամատակարարումն իրականացնել մեկ ՋՕԸ-ի կողմից, որի համար համայնքի 640 ջրօգտագործողներ դիմել են <Խոյ> ՋՕԸ-ի վարչական խորհրդին` իրենց ընդգրկելու <Խոյ> ՋՕԸ-ի անդամների կազմում, իսկ այդ ջրօգտագործողների 81 հա ոռոգվող հողերը` <Խոյ> ՋՕԸ-ի սպասարկման տարածքում:   
3. Տվյալ բնագավառում իրականացվող քաղաքականությունը` <Ջրօգտագործողների ընկերությունների և ջրօգտագործողների ընկերությունների միությունների մասին> ՀՀ օրենքի պահանջներին համապատասխան, <Արմավիր> ՋՕԸ-ի սպասարկման տարածքի ՀՀ Արմավիրի մարզի Ակնալիճ համայնքի 81 հեկտար ոռոգելի հողերի ջրամատակարարումն իրականացվելու է <Խոյ> ՋՕԸ-ի կողմից և հանդիսանալու է <Խոյ> ՋՕԸ-ի սպասակման տարածք, որով պայմանավորած էլ կիրականացվի ոռոգման ջրի ավելի արդյունավետ և նպատակային մատակարարումը:
4. Կարգավորման նպատակը և բնույթը` ՀՀ կառավարության վերը նշված որոշման նախագծով նախատեսվում է <Խոյ> ՋՕԸ-ի համար սահմանված 371,586.0 հազ. դրամն ավելացնել 58,414.0 հազ. դրամով և սահմանել 430,000.0 հազ. դրամ, իսկ <Արմավիր> ՋՕԸ-ի համար սահմանված 172,308.0 հազ. դրամը նվազեցնել համապատասխանաբար 58,414.0 հազ. դրամով և սահմանել 113,894.0 հազ. դրամ:
5. Նախագծի մշակման գործընթացում ներգրավված ինստիտուտները` ներկայացված որոշման նախագիծը մշակվել է ՀՀ տարածքային կառավարման նախարարության ջրային տնտեսության պետական կոմիտեի աշխատակազմի կողմից և ներկայացվել է ՀՀ ֆինանսների նախարարության կարծիքի:
6. Ակնկալվող արդյունքը` վերը նշված ՀՀ կառավարության որոշման նախագծի ընդունումը հնարավորություն կտա ՀՀ Արմավիրի մարզի Ակնալիճ համայնքի  ջրօգտագործողներին ապահովել ոռոգման ջրի ավելի արդյունավետ մատակարարմամբ և լուծել համապատասխան ֆինանսավորման խնդիրները:  
ՀՀ տարածքային կառավարման նախարարության

ջրային տնտեսության պետական կոմիտեի նախագահ          Անդրանիկ Անդրեասյան
ՏԵՂԵԿԱՆՔ

<Հայաստանի Հանրապետության կառավարության 2011 թվականի մարտի 31-ի N320-Ա որոշման մեջ փոփոխություններ կատարելու մասին> Հայաստանի Հանրապետության կառավարության որոշման նախագծի ընդունման առնչությամբ Հայաստանի Հանրապետության պետական բյուջեում եկամուտների նվազեցման կամ ծախսերի  ավելացման մասին
<Հայաստանի Հանրապետության կառավարության 2011 թվականի մարտի 31-ի N320-Ա որոշման մեջ փոփոխություններ կատարելու մասին> Հայաստանի Հանրապետության կառավարության որոշման նախագծի ընդունմամբ Հայաստանի Հանրապետության պետական բյուջեում եկամուտների նվազեցում կամ ծախսերի  ավելացում չի նախատեսվում:

ՏԵՂԵԿԱՆՔ
<Հայաստանի Հանրապետության կառավարության 2011 թվականի մարտի 31-ի N320-Ա որոշման մեջ փոփոխություններ կատարելու մասին> Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  լրացումներ կամ փոփոխություններ կատարելու անհրաժեշտության մասին
<Հայաստանի Հանրապետության կառավարության 2011 թվականի մարտի 31-ի N320-Ա որոշման մեջ փոփոխություններ կատարելու մասին> Հայաստանի Հանրապետության կառավարության որոշման նախագծի ընդունմամբ այլ իրավական ակտերում լրացումներ կամ փոփոխություններ կատարելու անհրաժեշտություն չի առաջանում:

